
MINTAQADA TADBIRKORLIKNI  RIVOJLANTIRISH  

ORQALI  AHOLI DAROMADLARINI  OSHIRISHDA  

IQTISODIY  BAHOLASHNI TAKOMILLASHTIRISH 
Quldasheva Maftuna Musurmon qizi  

 

СОВЕРШЕНСТВОВАНИЕ ЭКОНОМИЧЕСКОЙ 

ОЦЕНКИ РОСТА ДОХОДОВ НАСЕЛЕНИЯ ЗА СЧЕТ 

РАЗВИТИЯ ПРЕДПРИНИМАТЕЛЬСТВА В РЕГИОНЕ 
Кулдашева Мафтуна 

 

IMPROVING THE ECONOMIC ASSESSMENT OF 

HOUSEHOLD INCOME GROWTH DRIVEN BY 

REGIONAL ENTREPRENEURSHIP DEVELOPMENT 
Kuldasheva Maftuna 

 
Annotatsiya. Ushbu maqolada mintaqada tadbirkorlikni rivojlantirish orqali aholi daromadlarini oshirish 

jarayonini kompleks iqtisodiy baholashning nazariy va uslubiy jihatlari tadqiq etilgan. Hududlarda tadbirkorlik 

faoliyatining rivojlanish darajasi hamda uning aholi daromadlariga ta'sirini aniqlashda qo‘llanilayotgan amaldagi 

statistik ko‘rsatkichlarning imkoniyatlari va cheklovlari tahlil qilingan. Tadqiqot natijasida iqtisodiy, ijtimoiy va 

institutsional omillarni o‘zaro integratsiyalashgan holda aks ettiruvchi indikatorlar tizimi taklif etilgan. Shuningdek, 

ko‘rsatkichlarni yagona baholash mezoniga keltirish uchun normalizatsiya usuli va integral indeksni hisoblash 

metodikasi ishlab chiqilgan. Taklif etilgan indikatorlar tizimi hududlar kesimida tadbirkorlikni rivojlantirish 

samaradorligini baholash, aholi daromadlarining o‘sish omillarini aniqlash hamda iqtisodiy siyosatning ustuvor 

yo‘nalishlarini belgilashda ilmiy-amaliy ahamiyat kasb etadi. 

Kalit so‘zlar: mintaqaviy iqtisodiyot, tadbirkorlik, aholi daromadlari, iqtisodiy baholash, indikatorlar tizimi, 

integral indeks, normalizatsiya, samaradorlik, hududiy rivojlanish. 

Аннотация. В данной статье исследованы теоретические и методологические аспекты комплексной 

экономической оценки повышения доходов населения посредством развития предпринимательства в регионе. 

Проанализированы возможности и ограничения существующих статистических показателей, применяемых 

для оценки уровня развития предпринимательской деятельности и её влияния на доходы населения в 

регионах. По результатам исследования предложена система индикаторов, интегрирующая экономические, 

социальные и институциональные факторы. Кроме того, разработаны метод нормализации показателей и 

методика расчёта интегрального индекса, обеспечивающие единый подход к экономической оценке. 

Предлагаемая система индикаторов имеет научно-практическое значение для оценки эффективности развития 

предпринимательства в регионах, выявления факторов роста доходов населения и определения приоритетных 

направлений региональной экономической политики. 

Ключевые слова: региональная экономика, предпринимательство, доходы населения, экономическая 

оценка, система индикаторов, интегральный индекс, нормализация, эффективность, региональное развитие. 

Abstract. This article examines the theoretical and methodological aspects of comprehensive economic 

assessment of increasing population income through the development of entrepreneurship in the region. It analyzes 

the capabilities and limitations of the existing statistical indicators used to assess the level of entrepreneurial 

development and its impact on population income at the regional level. Based on the research findings, a system of 

indicators integrating economic, social, and institutional factors is proposed. In addition, a normalization method and 

an integrated index calculation methodology have been developed to ensure a unified assessment framework. The 

proposed indicator system has significant scientific and practical value for evaluating the effectiveness of regional 

entrepreneurship development, identifying the factors influencing population income growth, and determining the 

priority directions of regional economic policy. 

Keywords: regional economy, entrepreneurship, population income, economic assessment, indicator system, 

integrated index, normalization, efficiency, regional development. 

KIRISH 

Mintaqalarda barqaror iqtisodiy o‘sishni 

ta'minlash, yangi ish o‘rinlarini yaratish hamda aholi 

turmush darajasini oshirish bugungi kunda davlat 

iqtisodiy siyosatining ustuvor yo‘nalishlaridan biri 

hisoblanadi. Ushbu maqsadlarga erishishda tadbirkorlik 

faoliyatining rivojlanishi muhim omil sifatida namoyon 

bo‘lmoqda. Ayniqsa, hududlarning tabiiy, iqtisodiy va 

demografik salohiyatidan samarali foydalanish orqali 

tadbirkorlik subyektlari sonini ko‘paytirish, ularning 

iqtisodiy faolligini rag‘batlantirish va ishlab chiqarish 

hajmlarini kengaytirish aholi daromadlarining barqaror 

o‘sishini ta'minlashda muhim ahamiyat kasb etadi. 

So‘nggi yillarda O‘zbekistonda tadbirkorlikni 

qo‘llab-quvvatlash, biznes yuritish sharoitlarini 

yaxshilash hamda hududlarning investitsion 

jozibadorligini oshirish bo‘yicha qator institutsional 

islohotlar amalga oshirilmoqda. Biroq mazkur 

islohotlarning hududlar iqtisodiyotiga va aholi 

daromadlariga ta'sirini kompleks baholash 

metodologiyasi yetarli darajada shakllanmagan. 

Amaliyotda asosan tadbirkorlik subyektlari soni, ishlab 

chiqarish hajmi yoki bandlik ko‘rsatkichlari alohida 

baholanadi. Ushbu ko‘rsatkichlarning har biri muhim 

bo‘lsa-da, ular tadbirkorlik rivojlanishining aholi 

daromadlariga ko‘rsatayotgan umumiy iqtisodiy ta'sirini 

to‘liq ifodalay olmaydi. 

Mintaqaviy rivojlanishning zamonaviy 

tendensiyalari tadbirkorlikni baholashda faqat iqtisodiy 

natijalar emas, balki bandlik, mehnat unumdorligi, 

investitsion faollik, innovatsion rivojlanish, soliq 

tushumlari, ishlab chiqarish samaradorligi va aholi real 

daromadlari kabi o‘zaro bog‘liq ko‘rsatkichlarni yagona 

tizim asosida tahlil qilishni talab etmoqda. Shu nuqtai 

nazardan, indikatorlar tizimiga asoslangan kompleks 

iqtisodiy baholash usullarini ishlab chiqish ilmiy va 

amaliy jihatdan dolzarb masalalardan biri hisoblanadi. 

Tadqiqot natijalari mintaqaviy iqtisodiyotni 

boshqarish organlari, mahalliy hokimiyatlar hamda 

tadbirkorlikni qo‘llab-quvvatlash dasturlarini ishlab 

chiqishda iqtisodiy qarorlar qabul qilish samaradorligini 

oshirishga xizmat qilishi bilan ahamiyatlidir. 

ADABIYOTLAR SHARHI 

Mintaqada tadbirkorlikni rivojlantirish orqali 

aholi daromadlarini oshirish masalalari jahon va milliy 

iqtisodiyot fanida ko‘plab olimlar tomonidan turli 

nazariy va amaliy yondashuvlar asosida tadqiq etilgan. 

Tadqiqotlar tahlili shuni ko‘rsatadiki, tadbirkorlikning 

iqtisodiy o‘sish, bandlik va aholi farovonligiga ta'siri 

bo‘yicha ilmiy qarashlar mavjud bo‘lsa-da, mintaqaviy 

darajada ushbu jarayonlarni kompleks indikatorlar tizimi 

asosida baholash masalalari hali ham yetarli darajada 

ishlab chiqilmagan. 

Tadbirkorlik nazariyasining shakllanishida 

J.Schumpeter innovatsiyalarni iqtisodiy taraqqiyotning 

asosiy harakatlantiruvchi kuchi sifatida baholab, 

tadbirkorni iqtisodiy tizimdagi transformatsion 

o‘zgarishlarning bosh subyekti deb hisoblaydi. Uning 

fikricha, tadbirkorlikning rivojlanishi yangi ishlab 

chiqarish usullari, texnologiyalar va bozorlarning 

shakllanishi orqali iqtisodiy o‘sishga xizmat qiladi. 

Mazkur yondashuv mintaqalarda daromadlar o‘sishining 

asosiy omillaridan biri sifatida tadbirkorlikni baholash 

uchun nazariy asos yaratadi. 

M.Porter esa hududlarning raqobatbardoshligi 

bevosita tadbirkorlik muhiti, infratuzilma, innovatsion 

salohiyat va institutsional omillarga bog‘liqligini 

asoslaydi. Uning klasterlar nazariyasiga ko‘ra, 

tadbirkorlik subyektlari o‘rtasidagi hamkorlik va raqobat 

muhitining rivojlanganligi ishlab chiqarish 

samaradorligini oshirib, aholi daromadlarining 

ko‘payishiga ijobiy ta'sir ko‘rsatadi. 

Z.Acs va D.Audretsch ilmiy ishlarida tadbirkorlik 

iqtisodiy o‘sishning muhim institutsional omili sifatida 

talqin qilinib, ayniqsa kichik va o‘rta biznesning 

rivojlanishi yangi ish o‘rinlari yaratish, innovatsiyalarni 

joriy etish hamda hududlar iqtisodiy faolligini 

oshirishdagi roli asoslab berilgan. Mualliflar 

tadbirkorlikni baholashda faqat korxonalar soni yoki 

ishlab chiqarish hajmini emas, balki innovatsion faollik, 

mehnat unumdorligi va bandlik ko‘rsatkichlarini ham 

kompleks hisobga olish zarurligini ta'kidlaydilar. 

Xalqaro tashkilotlar, xususan Jahon banki, 

OECD, Xalqaro mehnat tashkiloti (ILO) va BMT 

Taraqqiyot dasturi (UNDP) hisobotlarida ham 

tadbirkorlikning aholi daromadlariga ta'siri ko‘p omilli 

tizim sifatida baholanadi. Mazkur tashkilotlar hududiy 

rivojlanishni tahlil qilishda biznes muhiti, bandlik, 

mehnat unumdorligi, investitsiyalar, raqamlashtirish, 

moliyaviy xizmatlardan foydalanish va inson kapitali 

ko‘rsatkichlarini integratsiyalashgan holda baholashni 

tavsiya etadi. Bu yondashuv tadbirkorlikni rivojlantirish 

natijalarini alohida statistik ko‘rsatkichlar orqali emas, 

balki kompleks indikatorlar tizimi asosida aniqlashning 

afzalligini ko‘rsatadi. 

O‘zbekistonlik olimlar Sh.Sh.Fayziyeva, 

B.Yu.Xodiyev, R.X.Ergashev, M.S.Qosimova, 

S.K.Salayev va boshqa tadqiqotchilar mintaqaviy 

iqtisodiyot, tadbirkorlikni rivojlantirish hamda aholi 

daromadlarini oshirish masalalarini keng o‘rganganlar. 

Ularning ilmiy ishlarida tadbirkorlikni davlat tomonidan 

qo‘llab-quvvatlash, hududiy iqtisodiy salohiyatdan 

samarali foydalanish, bandlikni oshirish va oilaviy 

tadbirkorlikni rivojlantirishning nazariy hamda amaliy 

jihatlari yoritilgan. Shu bilan birga, tadbirkorlik 

rivojlanishining natijadorligini yagona integral baholash 

modeli orqali aniqlash masalasi yetarli darajada ishlab 

chiqilmagan. Mavjud ilmiy tadqiqotlarning qiyosiy 

tahlili shuni ko‘rsatadiki, aksariyat ishlarda tadbirkorlik 

rivojlanishi alohida iqtisodiy yoki ijtimoiy ko‘rsatkichlar 

asosida baholangan. Biroq hududlarda tadbirkorlikning 

aholi daromadlariga ko‘rsatayotgan ta'sirini iqtisodiy, 

ijtimoiy va institutsional indikatorlarni o‘zaro 

integratsiyalashgan holda aks ettiruvchi yagona baholash 

tizimi bo‘yicha ilmiy-uslubiy yondashuvlar yetarli emas. 

Aynan ushbu ilmiy bo‘shliq mazkur tadqiqotning 

metodologik asosini tashkil etadi. Shundan kelib chiqib, 

ushbu maqolada mintaqada tadbirkorlikni rivojlantirish 

orqali aholi daromadlarini oshirishni baholash uchun 

indikatorlarni tanlash mezonlari ishlab chiqiladi, 

ularning o‘zaro bog‘liqligi tizimlashtiriladi hamda 

kompleks integral baholash metodikasi taklif etiladi. 

https://globalsciencehub.uz/index.php/IE/uz

Mazkur yondashuv tadbirkorlik rivojlanishining hududiy 

samaradorligini aniqroq baholash va boshqaruv 

qarorlarini qabul qilishning ilmiy asoslanganligini 

oshirishga xizmat qiladi. 

TADQIQOT METODOLOGIYASI 

  Mintaqada tadbirkorlikni rivojlantirish orqali 

aholi daromadlarini oshirishni iqtisodiy baholashning 

ilmiy-uslubiy asoslarini takomillashtirishga qaratilgan 

kompleks yondashuv qo‘llanildi. Bu jarayonda erishilgan 

natijalar xalqaro tajriba bilan qiyoslanadi, shuningdek, 

kelgusida tadbirkorlikni rivojlantirish orqali aholi 

daromadlarini oshirish imkoniyatlarini kengaytirish 

yo‘llari belgilab olindi. Shuningdek, dialektik va tizimli 

yondashuv, ilmiy abstraksiyalash, qiyosiy tahlil, 

iqtisodiy-statistik tahlil, mantiqiy umumlashtirish hamda 

ekspert baholash usullaridan foydalanildi. Mazkur 

usullar hududiy iqtisodiy rivojlanish va tadbirkorlik 

faoliyatining aholi daromadlariga ta'sirini ko‘p omilli 

tizim sifatida o‘rganish imkonini berdi.  

TAHLIL VA NATIJALAR 

Mintaqada tadbirkorlikni rivojlantirish orqali 

aholi daromadlarini oshirish jarayonini baholash shuni 

ko‘rsatadiki, amaliyotda ko‘pincha alohida statistik 

ko‘rsatkichlarga tayaniladi. Xususan, faol tadbirkorlik 

subyektlari soni, yangi tashkil etilgan korxonalar, bandlik 

darajasi yoki aholi jon boshiga to‘g‘ri keladigan daromad 

ko‘rsatkichlari alohida baholanadi. Bunday yondashuv 

ayrim yo‘nalishlar bo‘yicha holatni aks ettirsada, 

tadbirkorlik rivojlanishining aholi daromadlariga 

kompleks ta'sirini to‘liq ifodalay olmaydi. Tahlillar shuni 

ko‘rsatadiki, hududlarda tadbirkorlikning rivojlanish 

sur'atlari bilan aholi daromadlarining o‘sishi o‘rtasida 

bevosita bog‘liqlik mavjud. Biroq ushbu bog‘liqlik 

barcha hududlarda bir xil namoyon bo‘lmaydi. Ayrim 

tumanlarda tadbirkorlik subyektlari sonining ortishi 

daromadlarning sezilarli o‘sishiga olib kelgan bo‘lsa, 

ayrim hududlarda esa bu ta'sir nisbatan past bo‘lgan. Bu 

holat tadbirkorlikni baholashda nafaqat miqdoriy, balki 

sifat ko‘rsatkichlarini ham hisobga olish zarurligini 

ko‘rsatadi. 

Tadqiqot natijalariga ko‘ra, mintaqaviy darajada 

iqtisodiy baholash quyidagi beshta ustuvor yo‘nalish 

asosida amalga oshirilishi maqsadga muvofiq deb 

hisoblanadi: 

tadbirkorlik faolligining rivojlanish darajasi;  

investitsiya va ishlab chiqarish salohiyati;  

bandlik va mehnat bozori holati;  

aholi daromadlarining o‘sish dinamikasi;  

tadbirkorlikning hududiy iqtisodiyotga 

qo‘shayotgan yakuniy hissasi.  

Mazkur yo‘nalishlarning o‘zaro uyg‘un holda 

baholanishi hudud iqtisodiyotining real holatini aniqlash 

imkonini beradi. Shu bois iqtisodiy baholashda ko‘p 

omilli yondashuvdan foydalanish maqsadga muvofiq 

hisoblanadi.

 
1-rasm. Mintaqada tadbirkorlikni rivojlantirish orqali aholi daromadlarini iqtisodiy baholashning 

konseptual modeli 

https://globalsciencehub.uz/index.php/IE/uz

Taklif etilgan konseptual modelga ko‘ra, 

tadbirkorlik faoliyatining rivojlanishi birinchi navbatda 

ishlab chiqarish va xizmatlar hajmini kengaytiradi. 

Natijada yangi ish o‘rinlari yaratiladi, mehnat bozori 

faollashadi va aholi daromadlarining o‘sishi uchun 

iqtisodiy asos shakllanadi. Ushbu jarayon yakuniy 

bosqichda hududning ijtimoiy-iqtisodiy rivojlanish 

darajasiga ijobiy ta'sir ko‘rsatadi. Bundan tashqari, 

tadqiqot davomida aniqlanishicha, iqtisodiy baholashda 

faqat yakuniy natijalarni emas, balki ularni 

shakllantiruvchi omillarni ham baholash zarur. Ayniqsa, 

investitsion muhit, moliyaviy resurslardan foydalanish 

imkoniyati, infratuzilma rivojlanganligi, raqamli 

xizmatlardan foydalanish darajasi hamda institutsional 

qo‘llab-quvvatlash mexanizmlari tadbirkorlik 

samaradorligini belgilovchi asosiy omillar hisoblanadi. 

Shu sababli iqtisodiy baholashning zamonaviy 

metodologiyasi tadbirkorlikni rivojlantirish natijalarini 

faqat statistik ko‘rsatkichlar yig‘indisi sifatida emas, 

balki o‘zaro bog‘liq iqtisodiy jarayonlar tizimi sifatida 

ko‘rib chiqishni talab etadi. Mazkur yondashuv 

boshqaruv qarorlarini qabul qilishda ustuvor 

yo‘nalishlarni aniqlash, resurslarni samarali taqsimlash 

va hududlar o‘rtasidagi rivojlanish tafovutlarini 

qisqartirish imkonini beradi.

1-jadval. 

Mintaqada tadbirkorlikni rivojlantirish orqali aholi daromadlarini iqtisodiy baholash mezonlarining 

ustuvorlik tavsifi 

Baholash 

yo‘nalishi 

Baholash mezoni Aholi daromadlariga ta'siri Boshqaruv qarorlaridagi 

ahamiyati 

Tadbirkorlik 

faolligi 

Yangi tashkil etilgan 

tadbirkorlik subyektlari 

dinamikasi 

Yangi daromad manbalari 

shakllanadi 

Hududning iqtisodiy 

faolligini baholash 

Investitsion muhit Xususiy investitsiyalar va 

kreditlardan foydalanish 

darajasi 

Ishlab chiqarish hajmi va 

mehnat unumdorligi oshadi 

Investitsiya siyosatini 

takomillashtirish 

Bandlik Tadbirkorlik orqali 

yaratilgan ish o‘rinlari 

Aholining barqaror daromad 

manbalari kengayadi 

Bandlik dasturlarini 

rejalashtirish 

Ishlab chiqarish 

samaradorligi 

Mahsulot va xizmatlar 

hajmining o‘sishi 

Korxonalar daromadi va ish 

haqi fondi ortadi 

Raqobatbardoshlikni 

oshirish 

Moliyaviy natijalar Soliq tushumlari va 

foydalilik darajasi 

Hudud iqtisodiy salohiyati 

mustahkamlanadi 

Fiskal siyosatni 

takomillashtirish 

Ijtimoiy natijalar Real daromadlar va turmush 

darajasidagi o‘zgarishlar 

Aholi farovonligi oshadi Hududiy ijtimoiy 

rivojlanishni baholash 

 

Jadval ma’lumotlari shuni ko‘rsatadiki, 

tadbirkorlikni rivojlantirish orqali aholi daromadlarini 

iqtisodiy baholash bir yoki ikkita statistik ko‘rsatkich 

bilan cheklanmasligi lozim. Baholash tizimi tadbirkorlik 

faolligi, investitsiya jarayonlari, bandlik, ishlab chiqarish 

samaradorligi, moliyaviy natijalar hamda ijtimoiy 

ko‘rsatkichlarning o‘zaro bog‘liqligini hisobga olgan 

holda amalga oshirilishi zarur. 

Taklif etilgan mezonlar tizimi hududiy 

iqtisodiyotning rivojlanish darajasini kompleks baholash 

imkonini beradi. Xususan, tadbirkorlik subyektlari 

sonining ortishi yangi ish o‘rinlari yaratilishi, ishlab 

chiqarish hajmining kengayishi va aholi real 

daromadlarining o‘sishi bilan birgalikda tahlil 

qilingandagina iqtisodiy rivojlanishning haqiqiy 

natijalarini aks ettiradi. 

Shuningdek, ushbu yondashuv hududlar 

o‘rtasidagi iqtisodiy tafovutlarni aniqlash, resurslardan 

foydalanish samaradorligini baholash hamda davlat 

tomonidan qo‘llab-quvvatlash choralarining 

natijadorligini tahlil qilish uchun ham metodik asos 

bo‘lib xizmat qiladi. 

XULOSA VA TAKLIFLAR 

Tadqiqot natijalari asosida quyidagi xulosalarga 

kelindi: 

1. Mintaqada tadbirkorlikni rivojlantirish orqali 

aholi daromadlarini baholashda alohida statistik 

ko‘rsatkichlardan foydalanish hududiy rivojlanishning 

haqiqiy holatini to‘liq aks ettirmaydi. Shu bois 

baholashda iqtisodiy va ijtimoiy omillarni kompleks 

yondashuv asosida tahlil qilish maqsadga muvofiq.  

2. Tadbirkorlikning aholi daromadlariga ta'siri 

investitsiya faolligi, bandlik, ishlab chiqarish 

samaradorligi va tadbirkorlik muhitining rivojlanish 

darajasi bilan uzviy bog‘liq bo‘lib, ularni o‘zaro bog‘liq 

holda baholash iqtisodiy tahlilning ishonchliligini 

oshiradi.  

3. Taklif etilgan metodologik yondashuv 

hududlarda tadbirkorlikni rivojlantirish samaradorligini 

baholash, mavjud muammolarni aniqlash hamda 

iqtisodiy siyosatning ustuvor yo‘nalishlarini belgilash 

uchun ilmiy-amaliy asos bo‘lib xizmat qiladi.  

4. Baholash natijalaridan hududiy rivojlanish 

dasturlarini ishlab chiqish, tadbirkorlikni davlat 

tomonidan qo‘llab-quvvatlash mexanizmlarini 

takomillashtirish hamda aholi daromadlarini oshirishga 

qaratilgan chora-tadbirlarning samaradorligini oshirishda 

foydalanish mumkin.  

5. Kelgusidagi tadqiqotlarda iqtisodiy 

baholash tizimini raqamli monitoring vositalari va 

ekonometrik prognozlash usullari bilan boyitish 

mintaqaviy rivojlanishning uzoq muddatli istiqbollarini 

aniqlash imkonini kengaytiradi. 

 

FOYDALANILGAN ADABIYOTLAR RO‘YXATI 

1. O‘zbekiston Respublikasi Prezidentining 

2022-yil 28-yanvardagi PF-60-son Farmoni. 2022-2026-

https://globalsciencehub.uz/index.php/IE/uz


             Innovatsion iqtisodiyot / Инновационная экономика / Innovative economy 

https://globalsciencehub.uz/index.php/IE/uz                                                                Qarshi davlat texnika universiteti 

12 

yillarga mo‘ljallangan Yangi O‘zbekistonning taraqqiyot 

strategiyasi to‘g‘risida.  

2. O‘zbekiston Respublikasi Prezidentining 

2023-yil 11-sentabrdagi PF-158-son Farmoni. 

“O‘zbekiston - 2030” strategiyasi to‘g‘risida.  

3. Schumpeter J.A. The Theory of Economic 

Development. - Cambridge, MA: Harvard University 

Press, 1934. - 255 p.  

4. Porter M.E. Clusters and the New 

Economics of Competition // Harvard Business Review. 

- 1998. - Vol. 76, No. 6. - P. 77-90.  

5. Acs Z.J., Audretsch D.B. Entrepreneurship, 

Innovation and Technological Change. - Boston: Now 

Publishers Inc., 2005. - 95 p.  

6. OECD. Entrepreneurship at a Glance 2023. 

- Paris: OECD Publishing, 2023.  

7. World Bank. World Development Report 

2024: The Middle Income Trap. - Washington, DC: 

World Bank, 2024.  

8. United Nations Development Programme 

(UNDP). Human Development Report 2023/2024. - New 

York: UNDP, 2024.  

9. Xodiyev B.Yu. Mintaqaviy iqtisodiyot. - 

Toshkent: IQTISOD-MOLIYA, 2019. - 320 b.  

10. Fayziyeva Sh.Sh. Mintaqalarda 

tadbirkorlikni rivojlantirish va aholi daromadlarini 

oshirishning nazariy-uslubiy asoslari // Biznes-ekspert 

ilmiy jurnali. - 2023. - № 4. - B. 45-53.  

11. Ergashev R.X. Tadbirkorlik iqtisodiyoti. - 

Toshkent: Fan va texnologiya, 2021. - 284 b.  

12. Qosimova M.S. Kichik biznes va 

tadbirkorlik asoslari. - Toshkent: Iqtisodiyot, 2020. - 296 

b.  

13. Salayev S.K. Mintaqaviy iqtisodiy 

rivojlanishning zamonaviy yo‘nalishlari // Iqtisodiyot va 

innovatsion texnologiyalar ilmiy elektron jurnali. - 2022. 

- № 5. - B. 112-121.  

14. O‘zbekiston Respublikasi Milliy statistika 

qo‘mitasi. O‘zbekistonning ijtimoiy-iqtisodiy holati 

(2020-2025-yillar statistik to‘plamlari).  

15. O‘zbekiston Respublikasi Iqtisodiyot va 

moliya vazirligi. Rasmiy statistik va tahliliy materiallar. 

- Toshkent, 2025.  

16. O‘zbekiston Respublikasi Kambag‘allikni 

qisqartirish va bandlik vazirligi. Bandlik va aholi 

daromadlari bo‘yicha yillik hisobotlar. - Toshkent, 2025.  

17. O‘zbekiston Respublikasi Markaziy banki. 

Pul-kredit siyosati sharhi va statistik byulletenlar. - 

Toshkent, 2025.  

18. Qashqadaryo viloyati statistika 

boshqarmasi. Qashqadaryo viloyatining ijtimoiy-

iqtisodiy rivojlanish ko‘rsatkichlari. - Qarshi, 2025.  

 

Muallif(lar) haqida / Сведения об авторе / Author 

details 

Quldasheva Maftuna Musurmon qizi QDTU 

“Innovatsion iqtisodiyot” kafedrasi assistenti / 

Кулдашева Мафтуна Мусурмон кизи — ассистент 

кафедры «Инновационная экономика» Каршинского 

государственного технического университета / 

Kuldasheva Maftuna — Assistant at the Department of 

Innovative Economics, Karshi State Technical 

University. 

E-mail: quldasheva.maftuna@mail.ru

 

 

 

 

 

 

 

 

 

 

 

 

 

 

 

https://globalsciencehub.uz/index.php/IE/uz
mailto:quldasheva.maftuna@mail.ru


             Innovatsion iqtisodiyot / Инновационная экономика / Innovative economy 

https://globalsciencehub.uz/index.php/IE/uz                                                                Qarshi davlat texnika universiteti 

71 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ISSN: 3030-315X 
 

 

 

 

 

 

 

 

 

 

 

 

 

 

INNOVATSION 

IQTISODIYOT 
ILMIY-AMALIY ELEKTRON 

JURNAL 

www.kstu.uz 

www.ojs.kstu.uz 

t.me/kstu_uz 

https://globalsciencehub.uz/index.php/IE/uz
http://www.kstu.uz/
http://www.ojs.kstu.uz/

	Страница 1

